
ՀԱՆՐԱԿԱՑԱՐԱՆԱՅԻՆ ԲՆԱԿԱՐԱՆԱՅԻՆ ՖՈՆԴԻ ՍԵՓԱԿԱՆԱՇՆՈՐՀՄԱՆ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․ ՀՀ քաղաքաշինության կոմիտե
	24․07.2025թ.

	1. 
	N 01/18/11919-2025

	Հանրակացարանային բնակարանային ֆոնդի սեփականաշնորհման մասին ՀՀ կառավարության որոշման նախագծի (այսուհետ՝ Նախագիծ) վերաբերյալ             ՀՀ քաղաքաշինության կոմիտեն /այսուհետ՝ Կոմիտե/ առաջարկություն չունի:
Միաժամանակ հայտնել են, որ Նախագծի հավելվածում նշված թվով 5 ընտանիքներից (անձանցից)՝
- թվով 4-ի ընտանիքի (անձի) Կոմիտեի կողմից իրականացված ծրագրերի շրջանակներում բնակարան (բնակելի տուն) չի հատկացվել,
- հավելվածի 2-րդ կետում նշված Լևոն Սերգեյի Նալբանդյանի 5 անձից բաղկացած ընտանիքին (Սերգեյ Լևոնի, Սվետլանա Գրիգորի, Լևոն Սերգեյի, Սվետլանա Լևոնի Նալբանդյաններ և Ինեսսա Ավալյան, զբաղեցրած հասցեն՝ ՀՀ Կոտայքի մարզի Աբովյան քաղաքի Ճարտարագիտական քոլեջի հանրակացարանի 312 սենյակ) 2007 թվականի նոյեմբերի 13-ին տրամադրվել է բնակարանի գնման Փ11191 վկայագիրը՝ 3-սենյականոց բնակարան ձեռք բերելու համար, սակայն սահմանված ժամկետում ընտանիքը բնակարան (բնակելի տուն) ձեռք չի բերել: 
	Ընդունվել է: 


	2. ՀՀ կադաստրի կոմիտե

	24․07.2025թ.

	
	N ՍԹ/14211-2025

	Հանրակացարանային բնակարանային ֆոնդի սեփականաշնորհման մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնել են հետևյալը․
   Առաջարկել են Նախագծին կից ներկայացված հավելվածի 5-րդ կետի՝ «Սեփականաշնորհման ենթակա բնակարանների գտնվելու վայրը, սենյակների թիվը» սյունակում «սենյակներ» բառը փոխարինել «բնակարան» բառով, ինչպես նաև նույն հավելվածի բոլոր կետերում «Հողամասը» սյունակից հանել «հավասար բաժիններով» բառերը:











Միաժամանակ տրամադրել են Նախագծին կից ներկայացված հավելվածում նշված քաղաքացիների անվամբ վերջին երկու տարիների ընթացքում Հայաստանի Հանրապետությունում անշարժ գույքի նկատմամբ սեփականության իրավունքի պետական գրանցում կատարված լինելու վերաբերյալ պահանջվող տեղեկատվությունը։

	




Ընդունվել է մասամբ: 
ՀՀ կառավարության 19․12․2024թ-ի թիվ 2037-Ն որոշմամբ հաստատված Հավելված N 3-ի համաձայն՝ ՀՀ քաղաքացիներին (վերջիններիս ընտանիքներին)  նվիրվում (սեփականաշնորհվում) են իրենց կողմից զբաղեցրած՝ պետական, բյուջետային հիմնարկների տնօրինության տակ գտնվող հանրակացարանային և հանրակացարանային բնակարանային ֆոնդի բնակելի նշանակության տարածքները՝ սենյակները։ Նախագծով ՀՀ քաղաքացիներին սեփականաշնորհվող բնակելի տարածքները խմբագրվել են որպես սենյակներ։ Միաժամանակ, «Հողամասը» սյունակից հանվել են «հավասար բաժիններով» բառերը։ 

Ընդունվել է։
Տրամադրված տեղեկատվությունը ամփոփվել է։ 

	3. ՀՀ ֆինանսների նախարարություն

	25․08․2025թ.

	
	N01/11-4/17009-2025

	Ֆինանսների նախարարությունն ուսումնասիրել է Հանրակացարանային բնակարանային ֆոնդի սեփականաշնորհման մասին ՀՀ կառավարության որոշման նախագիծը և հայտնել  է, որ դիտողություններ և առաջարկություններ չունի:

	Ընդունվել է: 



	4. ՀՀ աշխատանքի և սոցիալական հարցերի նախարարություն
	29.07.2025թ.

	
	NՆՄ/ԱՀ-1-1/21104-2025

	1․Հանրակացարանային բնակարանային ֆոնդի սեփականաշնորհման մասին ՀՀ կառավարության որոշման նախագծի (այսուհետ՝ Նախագիծ) վերաբերյալ դիրքորոշում տրամադրելու համար ՀՀ աշխատանքի և սոցիալական հարցերի նախարարությանն (այսուհետ՝ նախարարություն) անհրաժեշտ է տեղեկատվություն Նախագծի հավելվածի ցանկում նշված անձանց կարգավիճակի (ի՞նչ հիմքով են բնակվել, արդյո՞ք հանդիսանում են 1988-1992 թթ. Ադրբեջանից տեղահանված անձինք) և սեփականաշնորհման ենթակա բնակելի տարածքներում նրանց բնակության ժամանակահատվածի վերաբերյալ։

2․Հայտնել են նաև, որ Նախագծի հավելվածի ցանկում նշված անձինք պետական աջակցություն չեն ստացել նախարարության կողմից իրականացվող հետևյալ բնակարանային աջակցության հետևյալ ծրագրերի շրջանակներում՝
- ՀՀ կառավարության 2015 թվականի սեպտեմբերի 10-ի N  1069-Ն որոշմամբ հաստատված՝ սոցիալական բնակարանային ֆոնդից կացարանով ապահովման ծրագիր,
- ՀՀ կառավարության 2022 թվականի փետրվարի 17-ի N 169-Լ որոշմամբ հաստատված՝ «Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագիր»,
- ՀՀ կառավարության 2024 թվականի մայիսի 16-ի N 710-Լ որոշմամբ հաստատված «Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագիր»,
- ՀՀ կառավարության 2022 թվականի հունիսի 9-ի N 842-L որոշմամբ հաստատված «Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2025 թվականների ծրագիր»։
3․Միաժամանակ, առաջարկել են շրջանառել ՀՀ կառավարության որոշման նախագիծ՝ ոլորտը կարգավորող Հայաստանի Հանրապետության կառավարության 2024 թվականի դեկտեմբերի 19-ի N 2037-Ն որոշման մեջ փոփոխություններ կատարելու մասին, որով առաջարկել N 3 հավելվածում կատարել հետևյալ փոփոխությունները`
1) N 3 հավելվածի 2-րդ կետի 1-ին ենթակետում «վերջին երեք տարում»՝ բառերը փոխարինել «վերջին տասը տարում» բառերով,
2) ուժը կորցրած ճանաչել N 3 հավելվածի 2-րդ կետի 2-րդ ենթակետը։

	 1․ՀՀ կառավարութթյան 19․12․2024 թվականի N 2037-Ն որոշմամբ հաստատված Հավելված N3-ի կարգով հստակ սահմանված են՝ ՀՀ քաղաքացիներին (վերջիններիս ընտանիքներին) իրենց կողմից զբաղեցրած բնակելի տարածքները իրենց ընտանիքներին  նվիրելու (սեփականաշնորհելու) համար պահանջվող փաստաթղթերի կազմը, որոնց  առկայությունը հիմք է ընդունվում Կոմիտե դիմում ներկայացրած ՀՀ քաղաքացիներին, որպես իրենց կողմից զբաղեցրած բնակելի տարածքների նվիրառուներ համապատասխան ՀՀ կառավարության որոշման նախագծում ընդգրկելու համար։
2․Ընդունվել է։





















 





[bookmark: _GoBack]3․ՀՀ աշխատանքի և սոցիալական հարցերի նախարարությունը (այսուհետ՝ Նախարարություն) հանդիսանում է սոցիալական բնակարանային քաղաքականության իրականացման լիազոր մարմինը, և իր նախաձեռնությամբ ներկայումս շրջանառվում է սոցիալական բնակարանային ֆոնդի ձևավորման և շահառուների բնակարանով ապահովման կարգին վերաբերող ՀՀ կառավարության որոշման նախագիծ (այսուհետ՝ Նախագիծ), կարծում ենք, որ անհրաժեշտ է Նախագծի շրջանակում՝ ապահովել համակարգված մոտեցում, լիազորությունների հստակ սահմանում և իրավական հիմքերի միանման ձևավորում պետական սեփականություն հանդիսացող բոլոր հանրակացարանային և հանրակացարանային բնույթի պետական բնակելի տարածքների նկատմամբ, ինչի վերաբերյալ Կոմիտեն հայտնել է Նախարարությանը՝ ներկայացված Նախագծին կարծիք հայտնելու պատասխան գրությամբ՝ սոցիալական բնակարանային քաղաքականությունն ու բնակարանային ամբողջ ֆոնդի կառավարումն առաջարկվել է իրականացնել մեկ մարմնի՝ Նախարարության  կողմից՝ համակողմանի և արդյունավետ ձևով։  



